ՀԻՄՆԱՎՈՐՈՒՄ

“Հայաստանի Հանրապետության կառավարության 2007 թվականի մարտի 15-ի 327-ն որոշման մեջ փոփոխություն եվ լրացում կատարելու մասին” Հայաստանի Հանրապետության կառավարության որոշման նախագծի ընդունման վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը  

1.1 1999 թվականին Հայաստանի Հանրապետությունը, կարևորելով օզոնային շերտի պահպանության անհրաժեշտությունը մարդու առողջության և շրջակա միջավայրի համար, միացել է “Օզոնային շերտի պահպանության մասին” Վիեննայի կոնվենցիային (այսուհետ` Կոնվենցիա) և “Օզոնային շերտը քայքայող նյութերի մասին” Մոնրեալի արձանագրությանը (այսուհետ` Արձանագրություն)` ստանձնելով միջազգային մի շարք պարտավորություններ, որոնց կատարումն ապահովելու համար 2006-2007թթ. ընթացքում  ընդունվել են “Օզոնային շերտը քայքայող նյութերի մասին” ՀՀ օրենքը և օրենքի կիրարկումն ապահովող ենթաօրենսդրական իրավական ակտերը: Մասնավորապես, “Օզոնային շերտը քայքայող նյութերի ցանկը հաստատելու և ներմուծման ընդհանուր չափաքանակները (քվոտաները) սահմանելու մասին” որոշմամբ հաստատված 1-ին հավելվածով ամրագրվում է Մոնրեալի արձանագրությամբ կարգավորվող այն նյութերի ցանկը, որոնց նկատմամբ Հայաստանն ունի որոշակի պարտավորություններ, իսկ 2-րդ հավելվածով` կարգավորվող նյութերի ներմուծման թույլատրվող չափաքանակները և դրանց փոխարինման ժամանակացույցը:  

Տվյալ իրավական ակտի մեջ փոփոխություն կատարելու անհրաժեշտությունը կապված է Արձանագրության Կողմերի որոշմամբ կարգավորվող նյութերի փոխարինման ժամանակացույցի և դրանց գործածման չափաքանակները որոշելու հաշվարկման մեթոդների փոփոխության հետ: Մասնավորապես,  կարգավովող նյութերի VI խմբի` հիդրոքլորֆտորածխածինների (ՀՔՖԱ)  գործածման չափաքանակները հաշվարկելու մեթոդը Արձանագրության Կողմերի, ինչպես նաև Արձանագրության շրջանակներում գործող Բազմակողմանի հիմնադրամի գործադիր կոմիտեի համատեղ որոշմամբ փոփոխության է ենթարկվել: Մասնավորապես որոշվել է   դիքլորֆտորէթանը (միջազգային տեխնիկական անվանումը` HCFC-141b) չհաշվառել այդ նյութը ներմուծող երկրների գործածման ընդհանուր չափաքանակում:
Որոշվել է նաև օզոնաքայքայիչ նյութերի լիովին փոխարինման ժամանակացույցը:  Այս իսկ պատճառով Հայաստանի համար սահմանված օզոնաքայքայիչ նյութերի ներմուծման չափաքանակի և դրանց փոխարինման ժամանակացույցի փոփոխման անհրաժեշտություն է առաջացել:   

 Ցանկը լրացվել է նաև նոր` բրոմքլորմեթան նյութով:
2. Առաջարկվող կարգավորման բնույթը
“Օզոնային շերտը քայքայող նյութերի մասին”  Մոնրեալի արձանագրությամբ սահմանված պարտավորությունների կատարումն ապահովելու նպատակով երկրի օզոնաքայքայիչ նյութերի փոխարինման ժամանակացույցը առաջարկվում է համապատասխանեցնել միջազգային պարտավորություններով սահմանված ժամկետներին և ներմուծման չափաքանակները սահմանել  հաշվարկման նոր մեթոդների կիրառմամբ:


Առաջարկվել է նաև օզոնաքայքայիչ նյութերի ցանկը  լրացնել նոր` բրոմքլորմեթան նյութով:

3. Նախագծի մշակման գործընթացում ներգրավված ինստիտուտները,  անձիք  և նրանց դիրքորոշումը


Որոշման նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից:


4. Ակնկալվող արդյունքը

ՀՀ կառավարության սույն որոշման ընդունման և կիրառման դեպքում ՀՀ կառավարության 2007 թվականի մարտի 15-ի N 327-Ն որոշմամբ սահմանված օզոնային շերտը քայքայող նյութերի ցանկը և ներմուծման ընդհանուր չափաքանակները կհամապատասխանեցվեն ոլորտը կարգավորող միջազգային փաստաթղթերի պահանջներին:

ՏԵՂԵԿԱՆՔ

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 թՎԱԿԱՆԻ ՄԱՐՏԻ 15-ի N 327-Ն որոշման մեջ ՓՈՓՈԽՈՒԹՅՈՒՆՆԵՐ եվ լրացում կատարելու մասին” Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մաuին

“Հայաստանի Հանրապետության կառավարության 2007 թվականի մարտի 15-ի N 327-Ն որոշման մեջ փոփոխություններ և լրացում կատարելու մասին” Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 
ՏԵՂԵԿԱՆՔ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 թՎԱԿԱՆԻ ՄԱՐՏԻ 15-ի N 327-Ն որոշման մեջ ՓՈՓՈԽՈՒԹՅՈՒՆՆԵՐ եվ լրացում  կատարելու մասին” Հայաստանի Հանրապետության կառավարության որոշման ընդունման  կապակցությամբ պետական կամ տեղական  ինքնակառավարման մարմնի բյուջեում եկամուտների և  ծախuերի ավելացման կամ նվազեցման մաuին

“Հայաստանի Հանրապետության կառավարության 2007 թվականի մարտի 15-ի N 327-Ն որոշման մեջ փոփոխություններ և լրացում կատարելու մասին” Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում տեղի չի նախատեսվում:

